DONORI: Educatzioni oi... cumenti si fait?
In su mesi de Idas, su 5, su 12, su 19, s'ant a fai unus cantu atòbius po is babbus e is mammas chi ndi bolint sciri de prus asuba de sa chistioni de cumenti si depint educai a is fillus.
27/11/2012 13:39- Si scit oramai ca s'educatzioni in famìlia est de importu mannu po chi is pipius cresciant beni. E fintzas po babbus e mammas s'abisòngiu de essi “educaus” est sempri prus forti, pruschetotu candu incumentzant a bessiri a pillu milli dudas in is situatzionis de dònnia diri: “Candu arribbat su momentu po nai ca nò?”, “Candu e cumenti si depint donai règulas craras?”, “Ita fai candu is pipius funt abetiosus?”.

De custu e atru s'at a chistionai cun sa dot.ssa Marzia Zucca, pedagogista e coordinadora de su servìtziu sòciu-educativu de su Cumunu de Donori.
Is atòbius ant a essi fatus de is 9.30 a is 11.30 in su Centru de Agregatzioni Sociali.
Informatzionis e atru a su nùmeru 070981020.
SERDIANA: contu de s'IMU
Sa scadèntzia de sa de tres ratas de s'IMU est su 17 de Idas. Innoi eis a agatai is ainas chi s'aministratzioni ponit a dispositzioni po agiudu.
04/12/2012 12:21- Po fai sa dichiaratzioni andai a custu indiritzu:
http://www.riscotel.it/calcimu/comuni_1120/calcimu.php?comune=I624

Po is datus de sa rendita catastali invècias s'indiritzu est custu:
http://www.agenziaterritorio.it
SÈTIMU: servìtziu de tesoreria
Est aberta sa procedura po s'incàrrigu de su servìtziu de tesoreria de su Cumunu de Sètimu. Totu sa documentatzioni ùtili dda podeis agatai intrendi a innoi.
04/12/2012 13:30- Publicau su bandu po donai s'incàrrigu de su servìtziu de tesoreria po is annus 2013-2017. S'oferta si podit presentai fintzas a su 20 de Idas de su 2012.

Po biri totu sa documentatzioni andai a custu indiritzu:

http://www.comune.settimosanpietro.ca.it/index.php/bandi-in-svolgimento/123-bandi-in-svolgimento-area-finanziaria/274-appalto-servizio-tesoreria-anni-2013-2017
DOLIANOVA: vida ecosostenìbili in Senegal
Su Cumunu de Dolianova cun s'Associatzioni Sunugaal e su patrocìniu de sa Regioni Autònoma de Sardìnnia, ant apariciau po giòbia 20 de su mesi de Idas, s'atòbiu "VIDA SOSTENIBILI IN SENEGAL".
17/12/2012 11:43- Totu su programma de s'initziativa ddu podeis biri andendi a custu indiritzu:

http://www.comune.dolianova.ca.it/articoli-dettaglio.asp?ID=6876
BARRALI: cambiadas is diis de su mercau
Segundu un'ordinàntzia de su sìndigu, su mercau de sa cida, chi iat a depi arrui martis 25 de Idas e martis primu de Gennarxu, est istètiu anticipau a is lunis 24 e 31 de Idas.
17/12/2012 12:04- Biu su regolamentu "Cumèrciu po is Areas Pùblicas" aprovau cun delìbera de s'Assemblea de s'Unioni de is Cumunus de su Partiolla e Campidanu de Bàsciu n.28 de su 28.11.2007, pruschetotu s'artìculu 16 "Mercau de sa cida", in is ùrtimas duas cidas de su mesi de Idas, su mercau, arruendu in diis de festa, est istètiu anticiapu de una diri.
Duncas s'at a fai lunis 24 e 31
